
Wd. 184. Nefndarálit

i málinu: Frumvarp til laga um breyting á lögum um aðra skipun á æðstu um- 
boðstjórn íslands, nr. 17 frá 3. okt. 1903. •

Frá meiri hluta nefndarinnar.

Vjer undirritaðir höfum eigi getað orðið að öllu leyti samferða háttvirtum 
samnefndarmönnum vorum i þessu máli. Áskilnaðurinn er að eins fólginn i því, 
að vjer teljum rjettara, að ráðherra eigi kost á að njóta eftirlauna næstu tvö ár
eftir að hann hefir slept embætti. Vjer ætlum, .að stundum geti svo staðið á,
að engin staða honum hæfileg sje til í svipinn, eða þá, að hann hafi eigi tök á
að taka neina stöðu i almennings þarfir. Og virðist oss þá hart aðgöngu, að
fara þeim mun verr með ráðherra en aðra embættismenn landsins, er konungs- 
veitingu hafa, að láta hann vera alveg eftirlaunalausan. Hins vegar teljum vjer 
ólíklegt, að eftirlaun samkvæmt almennum eftirlaunalögum mundu nema nokkru, 
sem um munaði, sjerstaklega þar sem vjer ætlumst til þess, að ráðherra' verði 
þegar að taka hverja þá stöðu i almennings þarfir, sem við hans hæfi verði metin, 
nema hann kjósi heldur að afsala sjer eftirlaunum fyrir þau tvö ár, er vjer vilj- 
um annars láta hann verða þeirra aðnjótandi.

Ef eftirlaun verða alment afnumin eða ef þeim verður breytt, þá gengur 
eitt yfir ráðherra og aðra embættismenn, samkvæmt uppástungum vorum, nema 
að þvi leyti sem tveggja ára tímatakmarkið myndi standa, nema önnur skipun 
væri á því gerð.

Ef ráðherra hefir áður gegnt eftirlaunuðu embætti og getur eigi tekið það, 
þá viljum vjer láta hann njóta þeirra eftirlauna, er því embætti hefir fylgt, og er 
það í samræmi við skoðun minni hluta nefndarinnar og tillögur Alþingis 1911 
(Alþt. A. 1911, bls. 289—290, 344, 356, 749).



Samkvæmt framanskráðu leyfum vjer oss að ráða háttv. deild til þess að 
samþykkja frv. með eftirfarandi

BREYTINGAR- OG VIÐAUKATILLÖGUM:

1. 1. gr. frv. orðist svo:
Þegar j,hin nýju stjórnarskipunarlög ganga i gildi, skal ráðherra hafa 

eftirlaun samkvæmt hinum almennu ettirlaunalögum að eins næstu tvö ár 
eftir að hann slepti ráðherraembætti.

2. Við 1. gr. frv. komi ný grein er verði 2. gr. svo látandi:
Nú fer maður úr embætti, er eftirlaunarjettur fylgir, í ráðherraembætti, 

eða tekur slíkt embætti eftir að hann hefir slept ráðherraembætti, þá fær hann 
að eins þau eftirlaun, er því embætti fylgja.

3. Þá komi ný grein, er verði 3. gr., svo látandi:
Hvarvetna þess, er maður lætur af ráðherraembætti, er honum skylt að 

taka þegar embætti eða opinberan starfa, er við hans hæfi sje, enda tálmi 
þvi eigi ástæður, er honum verður eigi sök á gefin, nema hann kjósi heldur 
að afsala sjer eftirlaunum samkvæmt lögum þessum. En njóta skal hann, 
er hann sleppir því embætti eða þeirri sýslan, eftirlauna af fyrra embætti sínu 
samkvæmt eftirlaunalögunum.

4. 2. gr. frv. verði 4. gr.

Alþingi .23. júli 1914.

